
Här Chris BERNARD 
Gemengeconseiller 
 
41, rue Jean Waxweiler 
 
L-4783 PETANGE 
 
 

      
Referenz : 2025.67459.SECR Péiteng, den 1. August 2025 

Betreff: Är Froe vum 2. Juli 2025 
(Den Dossier gëtt beaarbecht vum Nadine Schreiner - Tel.: 50 12 51 - 2011) 

Här Chris Bernard, 

An Ärem Breif vum 1. Juli 2025, deen der Gemengeverwaltung den 2. Juli 2025 per Email zougestallt 
gouf, stellt Dir dem Schäfferot folgend Froen : 
 
Här Buergermeeschter, wäert Membere vum Schäfferot, 
 
Als Oppositiounspartei stelle mir mat Bedauere fest, dat keng E-maile säitens vum Schäfferot beäntwert 
gi. 
 
Am Mount Juni si "just" zwou E-mailen un de Schäfferot gaangen, déi vun der Piratepartei verschéckt gi 
sinn, All haten se e Motiv mat engem groussen Interêt publique, zu dem wollten mir den Avis vum 
Schäfferot wëssen a verstoen, mee op keng vun deenen zwou krute mir eng Réckmeldung Em folgend E-
maile geet et: 
6.6.2025: Titre: Informatioun betreffend der Verkéiersberouegung bei der Schoul “An Eigent” 
30.06.2025: Titre: Grand chaleur- situation ecole 
 
Eng Demokratie liewt vum Informatiounsaustausch a mam Informatiounsaustausch. 
 
An deem Zesummenhang an op Basis vum Artikel 25 vum Gemengegesetz, wéilt ech Iech folgend Froe 
stellen: 
1. Huet de Schäfferot eng Erklärung, wisou des zwou pertinent E-maile net beäntwert goufen? 
2. Äntwert de Schäfferot generell ni op Froe vu Conseillere wann se net explizit op Basis vum Artikel 25 
aus dem Gemengegesetz gestallt gi sinn? 
3. Ass et Absicht, dat de Schäfferot net op eis Froe well a goen, fir eis primär vun Informatiounsquellen 
ze isoléieren? 
4. Huet de Schäfferot Kenntnis vum Artikel 54 aus dem Gemengegesetz bekannt? 
 
Mat Respekt, 
Chris Bernard 
Gemengeconseiller 

Hei dem Schäfferot seng Äntwert op Är Froen : 
 
Här Bernard, 
 
Fir d’éischt wëlle mir drop hiweisen, dass laut engem interne Reglement vum Schäfferot all Courrier, 
dee vun engem Bierger un d’Gemengeverwaltung geriicht ass – sief et per Bréif oder per Email – an 
engem Délai vu maximal 30 Deeg beäntwert gëtt. Sollt de Schäfferot ausnamsweis net an der Lag sinn 
dësen Délai anzehalen (zum Beispill well nach wichteg Donnéeë feelen), da gëtt dem Bierger schrëftlech 
matgedeelt dass d’Gemengeverwaltung seng Demande empfaangen huet a schnellstméiglechst dorop 
äntwert wäert. 
 
Wat Är Froen 1-3 am Bréif vum 1. Juli 2025 betreffen, präziséiere mir, dass d’Emailen op déi Dir Iech 
bezitt, vum 6., respektiv 30. Juni 2025 sinn. Zum Zäitpunkt vun Ärem Bréif, deen der 
Gemengeverwaltung – wéi uewen erwäänt – den 2. Juli 2025 per Email zougestallt gouf, war den uewe 
genannten Délai fir béid Emailen nach net verstrach. 
 
Betreffend d’Email vum 6. Juni 2025 huet de Schäfferot wärend der Gemengerotssëtzung vum 
16. Juni 2025 Positioun zum Thema vun der Verkéiersberouegung bei der Schoul “An Eigent” geholl. 
Dëse Punkt gëllt domat als clôturéiert. 
 
Fir déi zweet Email vum 30. Juni 2025 war den Délai bis zu Ärer Réckfro aus organisatorescher Siicht 
däitlech ze kuerz, fir all néideg Informatiounen ze sammelen an eng entspriechend Äntwert 
virzebereeden. Är Ufro gouf awer nach bannent dem virgesinnen Délai behandelt. 
 
Betreffend d’Fro 4: Jo, de Schäfferot huet Kenntnis vum Gemengegesetz, inklusiv dem Artikel 54. Mir 
froen eis allerdéngs wat dësen Artikel mam Objet vun Ärer Ufro ze dinn huet. De genannten Artikel seet 
nämlech : « Il est réservé au Grand-Duc de déterminer un signe distinctif et le modèle d’une pièce de 
légitimation pour les bourgmestres et échevins. ». 

 
Mat frëndleche Gréiss, 

De Gemengesekretär, De Buergermeeschter, 
  

 
 
 
 


